
Ser do rural, un motivo de orgullo
▶ Fademur estreou a súa Caravana Cultural en 
Navia para pór en valor os saberes tradicionais

silvia iglesia

LUGO. «Todo se fai en concellos 
grandes, pero nós o que queremos 
é empaparnos do rural». Non lle 
fai falta dicir máis a Verónica Mar-
cos, presidenta de Fademur Gali-
cia, para explicar por que Navia de 
Suarna foi o lugar elixido para ser 
esta fin de semana o epicentro dos 
intercambios de saberes. Saberes 
tradicionais, pero tamén actuais, 
eses que demostran de novo que 
«nos sitios pequenos tamén se fan 
cousas, moitas», e que obrigan a 
recoñecer o traballo de quen as 
saca adiante: «Hai que poñer en 
valor o seu labor, non é nada fácil 
facer algo todos os días en lugares 
con tan pouca poboación». 

Esa foi a mensaxe final que re-
zumou tras a mesa redonda na que 
participaron a xornalista Lourdes 
Abuide, a creadora do proxecto O 
Argueiro dos Ancares, Lucía Ro-
dríguez; a produtora de Gaitafil-
mes, Laura Doval; a presidenta 
da fundación Uxío Novoneyra, 
Branca Novoneyra, e o profesor 

da Complutense Héctor Fouce. 
Nesta actividade, unhas das moi-
tas programadas nesta primeira 
edición da Caravana Cultural das 
Mulleres Rurais, debullouse o im-
portante que é divulgar o día a día 
do rural, un obxectivo no que «as 
redes sociais, os medios de comu-
nicación locais e a propia veciñan-
za» se converten en «importantes 
axentes catalizadores», engaden 
desde Fademur.

O parladoiro foi un dos actos 
centrais do sábado, xornada in-
augural na que participaron Ve-
rónica Marcos, o alcalde naviego, 
José Fernández; o deputado de 
Promoción Económica e Social, 
Pablo Rivera; a secretaria xeral 
de Igualdade, Sandra Vázquez, 
e Begoña Suárez, do Instituto da 
Muller, e na que tamén houbo 
musicoterapia para novos e 
maiores nunha antiga ferraxería 
atrapada no tempo, un concerto 
dramatizado de música de cámara 
dos séculos XIX e XX na vella dis-
coteca de Navia e a actuación de 

Bulbalkan na Praza do Concello. 
Os obradoiros dos oficios de sem-
pre, con Fusaiola ensinando a fiar 
liño e la, Tres Caracoles falando do 
coiro e Lucecús abordando o tecido 
cos dedos, foron as propostas que 
se estenderon ata onte, cando as 
palilleiras das asociacións Alfinete 
e A Xuntanza demostraron a súa 
destreza, Ana Carreira ofreceu un 
contacontos, N.E.X.N. deu un 
concerto e un graffiti quedou plas-
mado para sempre para recordar 
«que a cultura é igualdade».

«Eu quedo coa solidariedade e 
xenerosidade da xente do rural», 
sinala Verónica Marcos, ao tem-
po que fala das impresións que 
lle trasladaron os asistentes, che-
gados de todos os puntos: «Para 
todos foi unha novidade; para os 
de aquí foi novedoso que se tras-
ladase tanta infraestrutura ata 
Navia, e para os de fóra, coñecer 
unha Galicia diferente».

A Caravana Cultural non para e 
a súa próxima cita será en Piornal, 
en Cáceres, na primavera.

Os asistentes puideron pasear entre postos de artesanía e de produtos gastronómicos da zona. sebas senande

Un grupo de palilleiras. sebas senande

s.i.

LUGO. Unha muller resultou fe-
rida onte ao ser atropelada por un 
tractor na parroquia de Vilasante, 
en Cervantes, sinistro tras o que 
foi trasladada en helicóptero a un 
centro hospitalario.

A central do 112 Galicia recibía 
a alerta arredor das 17.45 horas a 
través dunha chamada dos sanita-
rios e inmediatamente mobilizaba 

a Garda Civil e Protección Civil de 
Cervantes, que se achegaron ata o 
lugar dos feitos para prestar axuda 
aos profesionais do 061, que acu-
diron con dúas ambulancias e o 
helicóptero con base en Ourense. 

Cando os servizos de emerxen-
cias chegaron ao punto, a muller 
estaba liberada e mesmo conse-
guira achegarse ata a casa, xa que 
o accidente se produciu nas proxi-

midades da vivenda por causas 
que aínda se descoñecen. 

A vítima, que ao parecer se 
queixaba dun costado, non pre-
sentaba feridas de gravidade, pero 
os facultativos aconsellaron tras-
ladala a un hospital para analizar 
o alcance das lesións.

A muller foi levada en padiola 
ata a aeronave, que aterrou nunha 
horta próxima ao lugar. 

Evacuada en helicóptero unha muller despois 
de ser atropelada por un tractor en Cervantes

s.i.

LUGO. A Fonsagrada celebra as 
festas patronais os días 8, 9 e 10 
cun amplo programa. 

Os festexos arrancarán o ven-
res coa Feira do Cabalo, cuxa en-
trega de premios será ás 14.00 

horas; a proxección de ‘Valenti-
na’, ás 18.00 da man da asocia-
ción Petapouco e a Destempo; a 
actuación de Antaruxas e Sortei-
ros, ás 20.00 na Praza da Igrexa, 
e a verbena a cargo de Triunfo e 
Alianza.

O sábado haberá pasarrúas 
con Louband, sesión vermú, 
xogos infantís na Alameda ás 
18.00 e verbena con Miramar e 
a disco móbil Hermo, mentres 
que o domingo será a xira nos 
Fornos da Cal, sesión vermú, xo-
gos ás 17.30 e verbena con Tania 
y su Acordeón e un DJ.

A Fonsagrada 
celebra as súas 
patronais do 8  
ao 10 coa Feira  
do Cabalo e a xira

Friol

Aberto o prazo para 
anotarse no servizo 
de Madrugadores

O Concello de Friol abriu xa o 
prazo para inscribirse no servi-
zo de Madrugadores que ofre-
cerá no vindeiro curso 2023-
2024 para todos aqueles nenos 
e nenas matriculados no CPI 
Doutor López Suárez. Aque-
les que desexen beneficiarse 
deste servizo, que se ofrece en 
horario de 7.45 a 9.45 horas, 
deberán formalizar a súa ins-
crición nas oficinas munici-
pais, cubrindo un formulario 
que está dispoñible na web 
concellodefriol.es.

A Fonsagrada

A unidade móbil da 
ITV para turismos 
atenderá do 5 ao 15

A unidade móbil da ITV para 
turismos recalará na Fonsa-
grada entre os días 5 e 15 de 
setembro, concretamente a 
carón do Piñeiral. O horario de 
atención será de 9.00 a 13.30 
e de 15.15 a 18.00 horas, a 
excepción dos días 8 e 15, xor-
nadas nas que só se ofrecerá o 
servizo pola mañá. Para solici-
tar cita previa hai que chamar 
ao 902309000 ou a través da 
páxina web sycitv.com.

Portomarín

O bus de Coidados 
Porta a Porta estará 
no Campo da Feira

O Campo da Feira de Portoma-
rín acollerá a unidade móbil de 
Coidados Porta a Porta desde 
hoxe ata o mércores. Este ser-
vizo, ofertado pola Consellería 
de Política Social, ofrece aten-
ción gratuíta a maiores de 55 
anos nas áreas de audioloxía, 
podoloxía e estimulación da 
memoria. Para pedir cita hai 
que chamar ao 622748283 
ou 623546992, ou no correo 
coidadosportaaporta.politica-
social@xunta.gal. Ademais, 
mañá haberá unha charla so-
bre coidado do oído ás 19.00 
horas no Pazo.


